
საქართველოს შრომის, ჯანმრთელობისა და 
                                                                     სოციალური დაცვის მინისტრს
                                                                                  ბატონ დავით სერგეენკოს

ბატონო დავით,

საქართველოს მთავრობის 02.11.2017 წლის #490 დადგენილების "საქართველოში მოსახლეობის დაბერების საკითხებზე სახელმწიფო პოლიტიკის კონცეფციის 2017-2018 წლების ეროვნული სამოქმედო გეგმის დამტკიცების თაობაზე" 4.3.3 პუნქტისთანახმად, მუნიციპალიტეტებს  და არასამთავრობო ორგანიზაციებს ჯანდაცვის სამინისტროს ეგიდით,  ევალებათ შინმოვლის საპილოტე პროგრამების შემუშავება. 
ვინაიდან რიგ მუნიციპალიტეტებს არ აქვთ ასეთი პროექტების მართვის გამოცდილება, საქართველოს კარიტასი მზად არის ხელი შეუწყოს ამ პროცესის განვითარებას. ამისთვის მიზანშეწონილად მიგვაჩნია გამოვიყენოთ იმ მუნიციპალიტეტების გამოცდილება, რომლებიც უკვე რემდენიმე წელია არასამთავრობო სექტორთან შინმოვლის პროექტების თანადაფინანსებასა და მართვაში თანამშრომლობენ.  ასეთი პროექტების მენეჯმენტის საინტერესო გამოცდილება  აქვთ თბილისის, ბათუმის, ქუთაისის და სხვა მუნიციპალიტეტებს. ამ გამოცდილების გაზიარება  ხელს შეუწყობს მოსახლეობისთვის ზრუნვის მუნიციპალური პროექტების განვითარებას მთავრობის ზემოთ მოყვანილი დადგენილების თანახმად.  
მიმდინარე წლის 1 ივნისს, საქართველოს კარიტასი თბილისის მერიის ჯანდაცვისა და სოციალური მომსახურების საქალაქო სამსახურთან თანამშრომლობით,   ზრუნვის სფეროში დაგროვილი გამოცდილების გაზიარების მიზნით, შეხვედრას აწყობს. შეხვედრაში მონაწილეობას მიიღებენ რუსთავის, გორის, ქუთაისის ბათუმისა და სხვა ადგილობრივი თვითმმართველობები, შინმოვლის მომსახურების მიმწოდებლები და სხვა დაინტერესებული ორგანიზაციები.  
გთხოვთ, სამინისტროს შესაბამისმა თანამშრომელმა მონაწილეობა მიიღოს ამ შეხვედრაში.

პატივისცემით,
გ.ყუბანეიშვილი
ჯანმრთელობის დაცვის
მენეჯერი




